
Atodiad B 

Atodiad B – ‘Fersiwn lân’ o’r Rheolau Sefydlog perthnasol, sy’n cynnwys yr holl 

newidiadau arfaethedig 

 

Categorïau o Fusnes y Cyfarfodydd Llawn 

 

 

6.21 Rhaid trefnu bod amser ar gael ym mhob blwyddyn Cynulliad ar gyfer 

dadleuon ar yr eitemau canlynol o fusnes: 

 

(i) rhaglen ddeddfu Llywodraeth y DU (yn unol ag adran 33 o’r 

Ddeddf); 

 

(ii) amcanion polisi a rhaglen ddeddfu’r llywodraeth; 

 

(iii) cynigion a wneir ar ran grwpiau gwleidyddol nad ydynt yn 

grwpiau gwleidyddol a chanddynt rôl weithredol (a chyn belled 

ag y gellir rhaid i’r amser a ddyrennir i bob grŵp gwleidyddol ar 

gyfer cynigion a wneir ganddo fod mewn cyfrannedd â 

chynrychiolaeth y grŵp yn y Cynulliad); 

 

(iii)A cynigion a wneir gan unrhyw Aelod nad yw’n aelod o’r 

llywodraeth; 

 

(iv) dadleuon ar adroddiadau a osodir gan bwyllgorau;  

 

(iv)A Dadleuon Byr; a 

 

(v) deddfwriaeth lle nad yw’r Aelod sy’n gyfrifol am y 

ddeddfwriaeth yn aelod o’r llywodraeth. 

Cwestiynau Llafar  

  

7.46 Caiff yr Aelodau gyflwyno cwestiynau llafar i Brif Weinidog Cymru, i bob un o 

Weinidogion Cymru neu i’r Cwnsler Cyffredinol, am unrhyw faterion sy’n 

ymwneud â chyfrifoldebau’r Gweinidog neu’r Cwnsler (ac eithrio mai dim ond 

cwestiynau llafar am faterion sy'n ymwneud â'i gyfrifoldebau (os oes rhai) 

heblaw am fusnes y llywodraeth y caniateir eu cyflwyno i'r Gweinidog sy’n 

gyfrifol am fusnes y llywodraeth).   

 

7.47 Caiff yr Aelodau gyflwyno cwestiynau llafar i’r Comisiwn am unrhyw fater 

sy’n ymwneud â chyfrifoldebau’r Comisiwn.  

 

7.48 Rhaid trefnu bod amser ar gael yn y cyfarfodydd llawn er mwyn:  

 

(i) i Brif Weinidog Cymru ateb cwestiynau llafar unwaith, am hyd at 

60 munud, ym mhob wythnos y bydd y Cynulliad yn cynnal 

cyfarfod llawn; 

 

(ii)  i bob un o Weinidogion Cymru a’r Cwnsler Cyffredinol ateb 

cwestiynau llafar ynglŷn â’u cyfrifoldebau, o leiaf unwaith, am 

hyd at 45 munud, ym mhob pedair wythnos y bydd y Cynulliad yn 

cynnal cyfarfod llawn (ac eithrio mai dim ond os oes ganddo 

gyfrifoldebau am faterion heblaw busnes y llywodraeth y caniateir 

i’r Gweinidog sy’n gyfrifol am fusnes y llywodraeth ateb 

cwestiynau o dan Reol Sefydlog 7.48(ii)); a 

  

(iii)  i’r Comisiwn ateb cwestiynau llafar o leiaf unwaith, am hyd at 30 

munud, ym mhob pedair wythnos y bydd y Cynulliad yn cynnal 

cyfarfod llawn. 

 

7.49 Ar gais Prif Weinidog Cymru, un o Weinidogion Cymru neu’r Cwnsler 

Cyffredinol, caiff un o Ddirprwy Weinidogion Cymru ateb unrhyw gwestiwn 

llafar am unrhyw fater y mae’n cynorthwyo Prif Weinidog Cymru, un o 

Weinidogion Cymru neu’r Cwnsler Cyffredinol (yn ôl fel y digwydd) ynglŷn ag 

ef. 

 

7.50 Os nad yw’n rhesymol ymarferol i Brif Weinidog Cymru, un o Weinidogion 

Cymru neu’r Cwnsler Cyffredinol ateb cwestiynau llafar ar ddiwrnod pan 

fyddai’n gwneud hynny fel rheol, caiff un arall o Weinidogion Cymru ateb y 

cwestiynau hynny, ar ôl hysbysu’r Llywydd ymlaen llaw. 

 

7.51 Rhaid i gwestiynau gael eu cyflwyno o leiaf bump ond heb fod yn fwy na deg 

diwrnod gwaith cyn eu bod i gael eu hateb.   

 

7.52 Derbynnir cwestiynau yn ôl disgresiwn y Llywydd, y mae’n rhaid iddo roi sylw 

i unrhyw ganllawiau ysgrifenedig a gyflwynwyd yn unol â Rheol Sefydlog 

2.17. 

 

7.52A Rhaid i’r Llywydd gynnal balot i ddethol enwau’r Aelodau hynny a gaiff 

gyflwyno cwestiynau yn unol â Rheol Sefydlog 7.54. 

 

Comment [SJ1]: ‘)’ ar goll 

7.52B Rhaid cynnal balot o dan Reol Sefydlog 7.52A o leiaf un diwrnod gwaith cyn y 

diwrnod cyntaf y caniateir cyflwyno cwestiynau. 

 

7.53 Caiff pob Aelod gynnwys ei enw dim mwy na dwywaith yn y balot o dan Reol 

Sefydlog 7.52A ar gyfer Gweinidogion Cymru neu’r Cwnsler Cyffredinol (neu, 

yn achos cwestiynau i Brif Weinidog Cymru neu’r Comisiwn, dim mwy nag 

unwaith).  

 

7.54  Rhaid penderfynu ar drefn cwestiynau llafar fel a ganlyn:  

 

(i) yn achos cwestiynau a dderbynnir cyn yr amser cau y cytunir arno 

gan y Pwyllgor Busnes ar y diwrnod cyntaf y caniateir iddynt gael 

eu cyflwyno, drwy hapddull;  

 

(ii) yn achos cwestiynau a dderbynnir ar ôl yr amser cau y cytunir 

arno gan y Pwyllgor Busnes ar y diwrnod cyntaf y caniateir iddynt 

gael eu cyflwyno, yn y drefn y deuant i law. 

 

7.55 Rhaid i’r Llywydd alw ar yr Aelod sy’n gofyn y cwestiwn i ofyn cwestiwn llafar 

atodol ac wedyn caiff alw ar Aelodau eraill i ofyn cwestiynau llafar atodol 

cysylltiedig.  

Dadleuon Byr  

 

7.64    Rhaid i’r Llywydd gynnal balot i benderfynu ar enw Aelod neu Aelodau, 

heblaw aelod o’r llywodraeth, a gaiff gynnig pwnc ar gyfer Dadl Fer. 

 

7.65   Rhaid i’r Aelod sydd wedi llwyddo yn y balot hysbysu’r Llywydd am y pwnc o 

leiaf bum diwrnod gwaith cyn ei fod i gael ei drafod.  

 

7.66   Yn y ddadl: 

 

(i) caiff yr Aelod a lwyddodd yn y balot siarad;  

 

(ii) caiff aelod o’r llywodraeth (neu, os yw'r mater o fewn 

cyfrifoldebau’r Comisiwn, aelod o'r Comisiwn) ymateb; a  

 

(iii) ni chaiff yr un Aelod arall siarad oni bai bod ganddo ganiatâd yr 

Aelod a lwyddodd yn y balot neu oni chaniateir ymyrryd gan yr 

Aelod sy'n ymateb.  

 

 

  

Comment [SJ2]: dileu geiriau 

Cynigion 

 

7.17 Rhaid i’r busnes yn y cyfarfodydd llawn fynd yn ei flaen ar sail y cynigion a 

wneir, ac eithrio’r canlynol: 

 

(i) datganiadau; 

 

(ii) cyflwyno Aelodau newydd; 

 

(iii) teyrngedau coffa i gyn-Aelodau ac eraill; 

 

(iv) cwestiynau llafar; 

 

(v) unrhyw ddadleuon brys o dan Reol Sefydlog 7.58; a 

 

(vi) pan fydd Aelod yn cynnig pwnc ar gyfer Dadl Fer o dan 

Reol Sefydlog 7.64. 

 

7.18 Ac eithrio lle mae’r Rheolau Sefydlog yn darparu fel arall: 

 

(i) rhaid i gynnig gael ei gyflwyno o leiaf bum diwrnod gwaith 

cyn ei drafod;  

 

(ii) caniateir i gynnig gael ei wneudiddo gael ei gynnig gan unrhyw 

Aelod; a 

 

(iii) rhaid i gynnig gael ei gyflwyno yn unol â Rheol Sefydlog 29. 

 

 

7.18A Caiff unrhyw Aelod ychwanegu ei enw i gynnig drwy hysbysu’r Clerc ar 

unrhyw adeg hyd at ddiwedd y diwrnod gwaith cyn bod y cynnig i fod i gael 

ei ystyried yn y cyfarfod llawn. 

 

7.19 Ac eithrio lle mae’r Rheolau Sefydlog yn darparu fel arall: 

 

(i) caniateir i welliannau gael eu cynnig i unrhyw gynnig a rhaid 

iddynt gael eu cyflwyno o leiaf dri diwrnod gwaith cyn bod y 

cynnig i gael ei drafod; a 

 

(ii) caniateir i unrhyw Aelod ychwanegu ei enw i welliant drwy 

hysbysu’r Clerc ar unrhyw adeg hyd at ddiwedd y diwrnod 

gwaith cyn ei fod i gael ei ystyried yn y cyfarfod llawn. 

 

7.19A Caiff y Llywydd: 

  

(i) grwpio gwelliannau cysylltiedig, a’i gwneud yn ofynnol iddynt 

gael eu cynnig fel grŵp; 

 

(ii) penderfynu ym mha drefn yr ymdrinnir â gwelliannau sy'n codi 

yn yr un lle yn y cynnig; a 

 

Comment [SJ3]: Nid yw’r pwynt hwn 
yn gyflawn ar ei ffurf wreiddiol – mae 
angen cynnwys ‘cynnig’ (enw) ym mhob 
pwynt bwled. 

(iii) gwrthod dewis gwelliant pan fydd o'r farn bod y dull priodol o 

gynnal busnes yn ei gwneud yn briodol gwrthod. 

 

7.20 Caiff y Llywydd gynnig bod cynigion yn cael eu trafod gyda’i gilydd, ond os 

bydd unrhyw Aelod yn gwrthwynebu’r cynnig, rhaid i’r cynigion gael eu 

trafod ar wahân. 

 

7.21 Ni chaniateir cyflwyno cynnig neu welliant sy'n cyfeirio at unrhyw ddogfen oni 

bai bod y ddogfen ar gael i bob Aelod. 

 

7.22 Os yw’n ymddangos i’r Llywydd fod cynnig neu welliant wedi’i gyflwyno yn 

groes i ofynion Rheol Sefydlog 7.21, rhaid i’r Llywydd beidio â chaniatáu iddo 

gael ei drafod hyd nes y trefnwyd bod y ddogfen ar gael i bob Aelod a hyd 

nes y bydd unrhyw amser pellach y mae’r Llywydd yn barnu ei fod yn briodol 

wedi mynd heibio. 

 

7.22A Caniateir i gynnig neu welliant sydd wedi’i gynnig gael ei dynnu’n ôl gan 

gytundeb unfrydol y Cynulliad yn unig. 

 

7.22B Caiff y Llywydd, ar ôl ymgynghori â’r Pwyllgor Busnes, gynnal balot i bennu 

enw’r Aelod neu’r Aelodau, heblaw aelod o’r llywodraeth, y gellir dyrannu 

amser iddo / iddynt ar gyfer trafod cynnig a gyflwynwyd yn ei enw / eu henw. 

 


